
MISTAX ilu konna tkellim-
Hna dwar l-izviluppi fis-si-
gurta sodjali f'pajjizna li
kienu sehhew mill-bidu tas-snin
80sal-1997. Bla dubju ta” xejn, 1-ak-
tar zvilupp importanti f' danil-kun-
test kien il-konsolidament tat-tliet
Atti legali ewlenin f'ligi wahda,
liema ligi dahlet fis-sehh f1-1987.
[Ilum se naghti harsa lejn 1-izvi-
luppi l-aktar ricenti li sehhew, bejn
it-tibdil li kien sar f1-1997 fil-mod
kif pensjoni tas-servizz tigi ikkal-
kulata ghall-fini tal-pensjoni tas-
sigurta socjali u r-riforma tal-pen-
sjonijiet ghaxar snin wara. Din
tal-ahhar hija bla dubju l-aktar
zvilupp importanti mill-1979 ‘1
hawn, zvilupp li se jeffettwa lill-
generazzjonijiet ta” ghada u ta’
pitghada.

|l-pensjoni tas-servizz u
|l-estensjoni tal-prinCipju
taz-zewq terzi

II-mod kif il-pensjoni tas-ser-
vizz hija kkonsidrata fil-kalkolu
tal-pensjoni tas-sigurta socjali
minn dejjem qajjem certu diskussjo-
nisa minn meta ddahhlet il-pensjo-
ni taz-zewg terzi fI-1979. Kien
forsi ghalhekk li gvernijiet suc¢ces-
sivi dahhlu mizuri biex kemm jis-
ta’ jkun jindirizzaw dik li hafna
igisuha bhala anomalija u ohrajn
ingustizzja.

Matul l-ahhar kwazi 20 sena,
iddahhlu numru ta” mizuri li bi-
hom I-ammont tal-pensjoni tas-ser-
vizz i¢cekken. Dan naturalment
kien ifisser li l-ammont ta” pensjo-
ni tas-sigurta socjali, imhallsa lil
min ghandu pensjoni tas-servizz,
f’hafna kazi zdied ghalkemm
mhux f'kull kaz.

Forsi l-aktar mizura importanti
f'dan ir-rigward kienet dik ta” Ot-
tubru tal-1997 li biha bbenefikaw
hafna pensjonanti tas-servizzi In-
glizi u anke pensjonanti tat-tezor
(romol). B’din il-mizura, 1-am-
mont tal-pensjoni tas-servizz li
beda jkun ikkonsidrat fil-kalkolu
tal-pensjoni tas-sigurta socjali kien
dak li thallas I-ewwel darba li har-
get il-pensjoni tas-servizz u mhux
dak li I-pensjonant ikun qed jir-
c¢ievi fil-mument.

Barra minn hekk, jekk l-am-
mont originali ta’ pensjoni tas-ser-
vizz kien inqas minn €466
(Lm200), il-pensjoni tas-sigurta
socjali tinhadem bhallikieku 1-pen-
sjonant m’ghandu l-ebda pensjoni
tas-servizz. L-istess beda jsir ghal
min kien ikkommuta (biegh) il-
pensjoni tas-servizz kollha biex
jiehu somma ta’ flus.

Bhala parantesi tajjeb li nghid li
din il-mizura ghadha fis-sehh sal-
Ium u kompliet tissahhah f1-2007
u 1-2008 meta, mill-ammont ta’
pensjoni tas-servizz li huwa kkon-
sidrat fil-kalkolu tal-pensjoni tas-
sigurta socjali, bdew jitnaqqsu
€466 (Lm200) f1-2007 u €200
ohrajn fI-2008. Dawn il-mizuri
wkoll wasslu biex tizdied il-pensjo-
ni tas-sigurta socjali ta” hafna pen-
sjonanti tas-servizz.

Bejn 1-1996 u 1-1998, il-pensjoni
taz-zewg terzi kienet estiza wkoll
gradwalment ghall-pensjonanti
tal-irtirar li irtiraw qabel 1-1979.
Fl-istess waqt, din l-estensjoni

ddahlet fis-sehh ghal romol li
zwieghom kienu mietu qabel I-
1979.

Tnehhija ta’ diskriminazzjoni

Minn Jannar 1998 tnehhew id-
differenzi kollha li kien hemm bejn
ir-romol nisa u dawk irgiel fil-kun-
dizzjonijiet li bihom tithallas il-pen-
sjoni tar-romol. Fil-fatt qabel dik
id-data, armel kien intitolat ghall-
pensjoni tar-romol biss jekk ma
kienx jahdem u jekk kien jidde-
pendi fuq id-dhul (paga/salarju)
tal-mara ghall-ghixien tieghu.
Dan ma kienx il-kaz ghal armla li
setghet tahdem anke jekk tircievi
il-pensjoni tar-romol fl-istess
zmien.

B’dan it-tibdil fil-lig, il-kundiz-
zjonijiet tar-romol irgiel gew l-is-
tess bhal tar-romol nisa. B’din il-
mizura ghalhekk tnehhiet id-
diskriminazzjoni li kien hemm u
li certament ma kinitx intenzjo-
nata imma kienet rizultat tar-realta
predominanti ta” Malta tas-snin
60, 70 u sa certu punt 80, meta r-
ragel kien is-sors ewlieni tad-dhul
ta” kull familja.

Forma ohra ta’ diskriminazzjoni
li tnehhiet f1-1998 kienet dwar il-
kundizzjonijiet tad-dritt ghall-Be-
nefi¢éju ghal Mard. Sa dakinhar,
mara mizzewga li jkollha dritt
ghal dan il-benefic¢cju kienet tithal-
las bir-rata ta” persuna wahedha
wagqt li ragel mizzewweg kien jit-
hallas bir-rata ta’” mizzewweg li
hija oghla. Bil-mizura 1-gdida, I-
irgiel u n-nisa mizzewgin bdew
jithallsu bl-istess rata. Ir-rata ta’
mizzewweg/a bdiet tithallas l-is-
tess sakemm il-konjugi ma j/tkunx
j/tahdem fejn jekk dan ikun il-kaz,
tithallas ir-rata ta’ persuna wahed-
ha kemm lill-irgiel u kemm lin-
nisa.

Anke hawn, wiehed jista’ jghid
li din id-diskriminazzjoni kienet
rizultat tar-realta predominanti ta’
Ppajjizna tas-snin ta” qabel u li kwa-
zi kwazi, bhal fil-kaz tar-romol,
it-tnehhija taghha kienet iddettata
mit-tibdil soc¢jo-ekonomiku li paj-
jizna beda jesperjenza.

Tibdil fil-kontribuzzjonijiet

Minn Jannar tal-1998 ‘il qud-
diem saret ukoll bidla amministrat-
tiva importanti meta r-responsab-
biltajiet tal-gbir u I-inforzar tal-kon-
tribuzzjonijiet tas-sigurta socjali
ghaddew f’idejn il-Kummissarju
tat-Taxxi Interni.

F1-1999 u 1-2000, ir-rata tal-kon-
tribuzzjoni tas-sigurta socjali zdie-
det minn 8.33% (1/12) ghal 9% u
ghal 10% (1/10) rispettivament
tal-paga jew salarju baziku tal-im-
pjegat. Il-parti li jhallas min ihad-
dem baqghet ta” 10% (1/10) kif
kienet, biex b’hekk il-kontribuzz-
joni mhallsa mill-impjegat giet
dags dik ta” min ihaddmu u daqs
il-kontribuzzjoni li johrog l-istat.

Sar tibdil ukoll fil-kategoriji tal-
kontribuzzjonijiet imhallsin mill-
persuni li jahdmu ghal rashom,
liema tibdil kien ibbazat fuq il-prin-
¢ipju li r-rata ta’” kontribuzzjoni
tkunta’ 15% tad-dhul nett taghhom
wagqt li l-istat johrog 7.5% ohrajn.

Mizuri mixxellanji
Kien hemm diversi mizuri oh-
rajn li ddahhlu bejn 1-2001 u 1-2008.

2viluppi riéenti fis-sigurt

Fost dawn kien hemm il-benefic-
¢ju ghal tfal ‘fostered’ taht is-16-il
sena li dahal fis-sehh fI-2001. Inci-
dentalment dan il-benefic¢éju
zdied din is-sena u anke kien estiz
ghal tfal bejn is-16 u 1-21 sena.

Barra minn hekk, tnehha wkoll
it-test tal-mezzi fir-rigward tal-Al-
lowance ghal Tfal b’Dizabilita biex
b’hekk dan il-benefi¢éju beda jit-
hallas lit-tfal kollha b’dizabilita,
irrispettivament mid-dhul tal-fa-
milja.

Iddahhlu wkoll mizuri favur
ir-romol. Armla jew armel li jer-
gghu jizzewgu kienet tiqfilhom
il-pensjoni tar-romol u minflok
jiehdu somma zghira ta’ flus ekwi-
valenti ghal sena pensjoni bir-rata
tal-pensjoni tar-romol minima
nazzjonali. Mill-2007 inghatalhom
id-dritt li jibqghu jir¢ievu I-pensjo-
ni ghal hames snin minn meta
jergghu jizzewgu bir-rata tal-pen-
sjoni tar-romol minima nazzjo-
nali.

Mizura ohra favur ir-romol kie-
net ghal dawk li jahdmu, jaqilghu
aktar mill-Paga Minima Nazzjo-
nali u li l-izghar mit-tfal jaghlqu
is-16-il sena. II-kundizzjonijiet ta’
dawn ir-romol kienu estizi sa-
kemm it-tfal jaghlqu 1-21 sena.
Dan ifisser li llum armla jew armel
li jiehdu l-pensjoni tar-romol u li
jahdmu jistghu jaqilghu aktar
mill-Paga Minima Nazzjonali qa-
bel l-izghar mit-tfal dipendenti
jaghlqu 1-21 sena sakemm it-tfal
ikunu ghadhom f'istituzzjoni edu-
kattiva jew geghdin jirregistraw
ghax-xoghol u ma jihdux bene-
fic¢ju fisimhom. Jekk it-tfal ikunu
geghdin jahdmu jew geghdin
jiehdu xi benefic¢¢ji socjali f'isim-
hom, f'dak il-kaz l-armla jew ar-
mel jistghu jahdmu imma ma jis-
tghux jaqilghu aktar mill-Paga
Minima Nazzjonali biex ikunu
jistghu jiehdu I-pensjoni tar-ro-
mol.

Sa certu punt, dan jorbot ma’
mizuri ohrajn li ddahhlu biex jin-
¢entivaw ix-xoghol. Pensjonanti
tal-irtirar sal-2007 setghu jahdmu
ujiehdu I-pensjoni tas-sigurta soc-
jali sakemm mix-xoghol ma jaqil-
ghux aktar mill-Paga Minima
Nazzjonali. Dan inbidel fl-2008
biex illum pensjonant jista’ jiehu
l-pensjoni u jahdem u jaqla” aktar
mill-Paga Minima Nazzjonali. FI-
istess waqt il-pensjonant li jkun
ged jahdem irid ihallas il-kontri-
buzzjoni tas-sigurta socjali sal-eta
ta’ 65 sena.

Ftit jew wisq fl-istess zmien,
iddahhlet mizura wkoll ghall-
genituri ‘single” u li jkunu qeghdin
irabbu t-tfal u jiehdu l-ghajnuna
socjali. Dawn bdew jinghataw I-
opportunita li jaghmlu xi xoghol
minghajr ma jkollhom tnaqgqis fI-
ghajnuna socjali, sakemm id-dhul
taghhom ma kienx jagbez I-iskala
stabbilita dakinhar. Jekk id-dhul
mix-xoghol jagbez din Il-iskala,
mill-ghajnuna socjali titnaqqas
id-differenza bejn I-iskala stabbi-
lita u d-dhul mix-xoghol.

F1-2007 kien iddahhal il-Bene-
ficcju ghall-Energija f'forma ta’
skontimhallas permezz ta’ vawcer
mill-kont tad-dawl u I-ilma. Fl-is-
tess sena, saret riforma fil-mod kif
issir I-evalwazzjoni medika ghall-
Pensjoni ghal Invalidita. F1-2007

wkoll I-Ghajnuna So¢jali ghal xeb-
biet jew romol li jkunu geghdin
jiehdu hsieb b'mod regolari lil xi
qarib anzjan jew b’dizabilita, kie-
net estiza ukoll ghal guvintur jew
romol irgiel.

F1-2008, kien sar ukoll tibdil fl-
ghoti tal-Allowance tat-Tfal. Kien
zdied il-persentagg imhallas f'kaz
ta’ familja b’zewgt itfal jew aktar
biex b’hekk beda jinghata l-istess
persentagg ghat-tfal kollha. Fl-is-
tess waqt bdiet tithallas rata
fissa bazika lil kull tifel u tifla
irrispettivament mid-dhul
tal-familja.

Ir-riforma tal-pensjonijiet

Bla dubju ta” xejn, l-aktar
zvilupp importanti mill-

introduzzjoni tal-pensjoni taz-
zewg terzi ‘1 hawn kienet ir-ri-
forma tal-pensjonijiet. Din ir-ri-
forma thabbret f1-2006 u dahlet
fis-sehh f1-2007 wara snin ta’
studji, rapporti u konsultazzjonijiet
ma’ kulhadd. It-tibdil li dahal fis-
sehh huwa sostanzjali u jolqot 1-
aktar lil dawk i twieldu mill-1962
‘1 hawn. Jolqot ukoll, ghalkemm
mhux dagstant, lil dawk 1i twieldu
bejn 1-1952 u 1-1961. Meta
nergghu niltaqghu
hmistax ohra se nagh-
ti harsa dettaljata lejn
il-punti ewlenin ta’
din ir-riforma li
tolqot lill-pensjona-
nti ta” ghada.

IMPORTANTI: L-informazzjoni f'din ir-rubrika mhix intenzjonata li titqies bhala parir legali dwar xi drittijiet ghal kwalunke beneficéju soéjali jew materja ohra ta’ sigurta socjali.
L-ghan taghha huwa purament u unikament biex tinghata informazzjoni generali dwar is-sistema tas-sigurta socjali f'Malta. Ghal aktar taghrif tista’ 2zur il-websajt www.msp.gov.mi,
tibghat imejl fl-indirizz social.security@gov.mt, tista’ tmur f'wiehed mill-ufficéji distrettwali tad-dipartiment f’Malta u Ghawdex jew icéempel fuq in-numru 159.




® Issa nghaddi ghall-mistogsijijiet li rcevejt minghandkom il-qar-
rejja. John Portelli mill-Bahrija stagsa: “Kemm hi I-pensjoni “full’
tal-irtirar ta’ koppja mizzewga li r-ragel biss kien jahdem u jhallas
il-bolla? Meta tghid ‘full” hi l-istess ghal ,***®®®®®®®cecsse=¢
kulhadd?” Staqsa wkoll: “Jekk ragel
imut qabel l-eta tal-pensjoni u martu -Dwmomw @
tibda tiehu l-pensjoni tar-romol, din II'G
tizdied meta hi taghlaq 60 sena?” ' II
Filwaqt li nirringrazzja lill-habib
tieghi John ghall-mistogsijiet tieghu, “®®®®®**sessseccces
nibda biex inwiegeb l-ewwel mistogsija tieghu. L-ewwelnett
qieghed nassumi li bil-kelma “full” irid ifisser il-pensjoni massima
mhux il-pensjoni shiha. Id-differenza bejn it-tnejn hija li 1-pensjoni
massima hija l-oghla pensjoni li tista’ tithallas wagqt 1i l-pensjoni
shiha hija 1-pensjoni 1i tithallas lil xi -medja mas-
sima ta” kontribuzzjonijiet. '
1l-pensjoni massima li tista’ tithallas fl-2010 hija ta’ ftitingas minn
€220 fil-gimgha. Din tirraprezenta zewg terzi tal-paga fil-gimgha
(€329.15) li fugha tithallas l-oghla kontribuzzjoni tas-sigurta socjali
fil-gimgha (€32.91) minn persuna impjegata. Pensjonanti li jir¢cievu
din il-pensjoni huma dawk li (i) is-salarju jew dhul baziku taghhom
din is-sena (jew fil-kaz ta’ xi hadd li hu diga pensjonant is-salarju
baziku kurrenti li ged jithallas minn illum ged jaghmel l-istess
xogholli fih il-pensjonant kien irtira) ikun ta” €17,115.80 fis-sena jew
aktar, (ii) il-medja massima tal-kontribuzzjonijiet imhallsin jew ak-
kreditati taghhom hija ta’ 50 jew aktar, u (iii) m’ghandhomx pensjoni
tas-servizz jew jekk ghandhom l-ammont originali ta’ din il-pensjoni
(l-ewwel darba li thallset) huwa ingas minn €666 fis-sena.
ll-pensjoni massima hija l-istess ghal kulhadd, irrispettivament
jekk kienx jahdem ir-ragel biss, il-mara biss jew it-tnejn. Fil-kaz li
jkunu jahdmu t-tnejn, dawn jistghu jiehdu l-pensjoni massima t-
tnejn, separatament jekk jissodisfaw il-kriterji li semmejt fugq.
Min-naha l-ohra il-pensjoni shiha, li kif ghid tithallas il xi ha
li ghandu 1- medja massima ta’ kont‘ribuzz]oni]iet (50 jew a

l-paga, salarju jew dhul baziku li - -persuna jkollha u ghom
tkun ikkalkulata I-pensjoni. Il-mod kif id-dhul pens'

wara r-riforma tal-pensjonijiet, ivarja skont m persuna tkun
twieldet. Fil-gimghat li gejjin se nkun qed nispj
kif dan jinhadem.

F'dan il-kuntest infakkar li xi hadd li l-medja ta” kontribuzzjoni-
jiet ieghu tkun ingas minn 50 izda aktar minn 15 (fil-kaz tal-pensjoni
taz-zewg terzi) jew aktar minn 20 (fil-kaz tal-pensjonijiet tal-irtirar
l-ohrajn) xorta jiehu pensjoni izda din ma tkunx shiha. F'dan il-kaz
il-pensjoni mhallsa ma tvarjax biss'skentid=dhul pensjonabbli izda
wkoll skont il-medja tal-kontribuzzjonijiet.

Fir-rigward tat-tieni mistogsija li ghamel il-habib taghna, tajieb li
nghid li f'’kaz bhal dan meta I-konjugi jmut gabel l-eta tal-pensjoni,
salvi d-dispozizzjonijiet dwar il-pensjoni tas-servizz, I-armla jew I-
armel jithallsu hamsa minn sitta (5/6) tal-pensjoni taz-zewg, terzi li
l-konjugi I-mejjet kieku kien jircievi kieku irtira fid-data tal-mewt.
Jekk l-armla jew l-armel ikollhom dritt ghal pensjoni tas-servizz,
ir-rata ta’ pensjoni tas- sigurté socjali mhallsa tista’ tvarja izda -
principju xorta jibga” li jircievu hamsa minn, 51tta (5/6) ta’ dak li
kieku kien jircievi I-konjugi I-mejjet.

IlI-pensjoni tar-romol imhallsa skont kif s
meta l-armel jew l-armla jaghlqu 60 sena
li jistghu jiehdu tal-oghli tal- hajja jew w
tal-pensjoni. [zda jekk 1- armel jew l-a
u jhallsu I- kontnbuzz]om uj

ga]t fug ma tizdiedx
parti zidiet ohrajn
xi revizjoni annwali

ghall-pensjoni tal-irtirar, isir il-kalkolu tal-pensjoni tal-irtirar ukoll.
F'kaz bhal dan, tithallas l-oghla pensjoni bejn dik tal-irtirar u dik
tar-romol, jigifieri tithallas pensjoni tas-sigurta socjali wahda.

Infakkar dejjem li f'kaz bhal dan, I-armel jew l-armla jkunu jridu
japplikaw ghall-pensjoni tal-irtirar dags li kieku m’huma jircievu
l-ebda pensjoni ohra u bhalma jrid isir ghal kwalunkwe beneficcju
iehor imhallas taht 1-Att dwar is-Sigurta Socjali.

Stagsi lis-Sur Mark Musit billi tikteb lil:
Pagna Sigurta Sodjali, l-orizzont,
A41 Qasam Industrijali, Marsa, MRS3000
inkella b'imejl bis-suggett “Pagna Sigurta Socjali” fl-indirizz
ittri@unionprint.com.mt. Il-mistoqsijiet iridu jkunu ta’ interess
Generali, mhux kazi privati jew personali.

